
Jt(em) Katha(ri)na michel sanders nagelate(n) husfrowe i(n) vormu(n)d(eschap) clawes gel / heft
schichtu(n)ge vnd delinge gedan eren eliken sone andres i(n) vormu(n)d(escap) / pet(er) zander von
eres doden ma(n)nes wegen michel zander de andres elike / vader gewest is to vulre czeringe beth up
eren schicht [...jth] bet(alinge) des kindes / mu(n)dighen iaren Jt(em) so blift de moder schuldig den
kinde vor alle ma(n)ne / i(n) alle ere redesten gude(re) x geringe m(a)rk dar to sal se dat kint / holden
in plege beth to mu(n)digen iaren dat gelt viuorminret d(er) bet(alinge) / nergen ledich nach los to
laten dan vorgehegeden dinge actu(m) ut sup(ra)

Jt(em) Casper grote vor sik vad in vulre macht sines eliken wyues elizabet / hans halewegge vnd(e)
hans woldike vor sik vnd(e) vor sine kindere / vn(de) vor alle ere erfnamen vnd(e) nakomelingen
hebben ouer gegeuen vn(de) / vortogen allerleye gude(re) bewegelik vnd(e) vnbewegelik welkerleje de /
sin dar se to sproke mochten to hebben adder de en mochten an valle(n) / vnd ansteruen van eren
frunde tidema(n) woldiken dar nicht meer / up to sakende se [not...] nyma(n)t von erre wegen
intokome(n)den tiden / actu(m) vigilia andree " testes trepcouwe knake wuge [?] actu(m) ut sup(ra) /

Jt(em) Pet(er) mulner heft betuget mit gehegden dinge also dat gehegede / Dinge witlik is dat peter
stelter to dinge geladen heft pet(er) mulner / by reynolt hederhuffes tiden vn(de) en beclagede vor j ¢
ger(inge) m(a)rk des bereyt / sik pet(er) mulner der sake vor den rath actu(m) feria [...] /

Jt(em) Agatha ha(n)s(en) schulten nagelaten husfrawe in vormu(n)de(scap) hans tegeler / heft
schichttinge vnd(e) delinge gedan eren eliken kind(er)en peter dorothe / elsebet vnd katherina i(n)
vormu(n)de(scap) pet(er) schulte vn(de)mi(chel) schulte ere vader / bruder von eres doden ma(n)nes
wegen hannes schulte de de kinder elek vad(er) gewest is to vulre genuge dar mede sal se de kinder

holden / i(n) plege beth to mu(n)digen iaren des beholt de moder by eer schult vad / vaschult act(um)
ut sup(ra) /

Jt(em) Hans paske hot beka(n)t dat he schuldig is ha(n)s voet vor alle ma(n)ne / i(n) alle sinen
redesten gude(re)n | geringe m(a)rk to betalende iiinweken / na winachten neest kome(n)de glik
voruolgeden pande d(e) bet(alinge) nergen ledich noch los to laten dan / vorgehegeden dinge Act(um)
ut supra /

